
2024 թվականի N    -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի սեպտեմբերի 10-ի «Միջգերատեսչական սոցիալական համագործակցության կանոնակարգը սահմանելու մասին» N 1044-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումները՝
1) [bookmark: _Hlk158788155][bookmark: _Hlk158788229]որոշման 2-րդ կետում «կառավարությանն առընթեր Հայաստանի Հանրապետության ոստիկանության պետին» բառերը փոխարինել «ներքին գործերի նախարարին» բառերով,
2) որոշման հավելվածի 3-րդ կետի 4-րդ ենթակետի «ա» պարբերությունն ու 4.1-ին ենթակետն ուժը կորցրած ճանաչել, 
3) [bookmark: _Hlk164779374]որոշման հավելվածի 3-րդ կետի 5-րդ ենթակետի «բ» պարբերությունում «այլընտրանքային պատժի կատարման բաժանմունքների» բառերը փոխարինել «պրոբացիայի ծառայության» բառերով, իսկ «գ» պարբերությունում «Իրավախախտում կատարած անձանց վերականգնողական» բառերը փոխարինել «Իրավական կրթության և վերականգնողական ծրագրերի իրականացման» բառերով,
4) [bookmark: _Hlk164779459]որոշման հավելվածի 3-րդ կետի 9-րդ ենթակետում «կառավարությանն առընթեր Հայաստանի Հանրապետության ոստիկանությունն» բառերը փոխարինել «ներքին գործերի նախարարությունն» բառերով, 
5) [bookmark: _Hlk164932252]որոշման հավելվածի 3-րդ կետի 9-րդ ենթակետ «բ» պարբերությունն ուժը կորցրած ճանաչել, իսկ «դ» պարբերությունը շարադրել հետևյալ խմբագրությամբ՝
«դ. Հայաստանի Հանրապետության ներքին գործերի նախարարության ուսումնական հաստատության.»,
6) [bookmark: _Hlk164932123]որոշման հավելվածի 3-րդ կետի 9-րդ ենթակետ «դ» պարբերությունից հետո լրացնել նոր «ե» և «զ» պարբերություններ՝ հետևյալ բովանդակությամբ․ 
«ե. փրկարար ծառայության ճգնաժամային կենտրոնի.
զ. միգրացիայի և քաղաքացիության ծառայության.»,
7) որոշման հավելվածի 21.1-ին կետի 2-րդ ենթակետի աղյուսակի 3-րդ տողը շարադրել հետևյալ խմբագրությամբ՝ «
	3.
	Ընտանիքում բռնության ենթարկված անձ հայտնաբերելը
	 
	ՀՀ ոստիկանություն
	X


» 
8) որոշման հավելվածի 21.1-ին կետի 2-րդ ենթակետի աղյուսակի 5-րդ, 5.1-ին, 6-րդ և 6.1-ին տողերում «Նարկոլոգիական հանրապետական» բառերը փոխարինել «Կախվածությունների բուժման ազգային» բառերով, իսկ 5.1-ին տողից նաև հանել «ՀՀ կառավարությանն առընթեր» բառերը, 
9) որոշման հավելվածի 21.1-ին կետի 2-րդ ենթակետի աղյուսակի 6.2-րդ տողը շարադրել հետևյալ խմբագրությամբ՝ «
	6.2.
	Թմրամիջոցներ, հոգեմետ (հոգեներգործուն) նյութեր, դրանց պատրաստուկների, պրեկուրսորների, խիստ ներգործող կամ թունավոր նյութերի օգտագործելու վտանգի առկայությունը
	 
	«Կախվածությունների բուժման ազգային կենտրոն» ՓԲԸ (համաձայնությամբ) բժշկական օգնության և սպասարկման տվյալ տեսակի լիցենզիա ունեցող այլ բժշկական հաստատություններ (համաձայնությամբ)
ՀՀ ոստիկանություն
	 


»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




Հայաստանի Հանրապետության
վարչապետ                                                                                                Ն. Փաշինյան

                                                                                                   «  »____________2024թ.
ք․ Երևան
















ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1044-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
 
1. Ընթացիկ իրավիճակը և իրավական ակտերի ընդունման անհրաժեշտությունը.
[bookmark: _Hlk158788796]Պետական մարմինների կառուցվածքային փոփոխությունները, նոր պետական մարմինների ստեղծումը և դրանց կառուցվածքի վերանայումը, պետական ոչ առևտրային կազմակերպությունների վերանվանումը, ինչպես նաև կազմակերպչական ու կառուցվածքային այլ փոփոխություններ հանգեցրել են նրան, որ ՀՀ կառավարության 2015թ.-ի սեպտեմբերի 10-ի N 1044-Ն որոշմամբ սահմանված միջգերատեսչական սոցիալական համագործակցության կանոնակարգում կիրառվում են այնպիսի անվանումներ, որոնք չեն համապատասխանում գործող օրենսդրությանը և տարբեր նախարարությունների կառուցվածքին: Նման հարցերն առավել արդիական են ոստիկանության և արդարադատության համակարգի մարմինների առնչությամբ, ինչից ելնելով՝ անհրաժեշտություն է առաջացել ոստիկանությունը ներկայացնել Ներքին գործերի նախարարության կազմում, նաև հստակեցնել, որ փրկարար ծառայության ճգնաժամային կենտրոնն ու միգրացիայի և քաղաքացիության ծառայությունը գործում են Ներքին գործերի նախարարության ենթակայությամբ: Նաև փոփոխվել է «Իրավական կրթության և վերականգնողական ծրագրերի իրականացման կենտրոն» պետական ոչ առևտրային կազմակերպության և «Կախվածությունների բուժման ազգային կենտրոն» ՓԲԸ-ի անվանումները:
Բացի այդ, ոստիկանությունում անչափահասների գործերով ստորաբաժանումներ գոյություն չունեն, և օրենսդրական փոփոխությունների արդյունքում համապատասխան գործառույթը փոխանցվել է համայնքային ոստիկանությանը, իսկ ՀՀ արդարադատության նախարարության այլընտրանքային պատժի կատարման բաժանմունքները գործում են պրոբացիայի ծառայության ձևաչափով:
Հետևաբար, ՀՀ կառավարության 2015թ.-ի սեպտեմբերի 10-ի N 1044-Ն որոշման մեջ կիրառվում են չգործող մարմինների անվանումներ և ձևակերպումներ, որոնք բարդացնում են համագործակցությունը որոշ մարմինների միջև:
Նախագծով նաև ապահովվում է միասնական տերմինաբանություն ՀՀ օրենսդրությունում:  

2. Առաջարկվող կարգավորման բնույթը.
Նախագծով առաջարկվում է հստակեցնել պետական մարմինների անվանումները և կառուցվածքային տարբեր ստորաբաժանումները, ինչպես նաև ապահովվում է այլ իրավական ակտերի հետ միասնական տերմինաբանության կիրառումը:
 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.

ՀՀ ներքին գործերի նախարարություն:
 
4․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
[bookmark: _Hlk164933420]Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա:
 
5․     Կապը ռազմավարական փաստաթղթերի հետ.
[bookmark: _Hlk164933599] Նախագծի ընդունումը չի բխում ռազմավարական փաստաթղթերից։

6․    Ակնկալվող արդյունքը.
 Նախագծի ընդունմամբ ակնկալվում է միասնական տերմինաբանություն կիրառել ՀՀ օրենսդրության մեջ և համապատասխանեցնել ՀՀ կառավարության 2015թ.-ի սեպտեմբերի 10-ի N 1044-Ն որոշման մեջ կիրառվող եզրույթները գործող օրենքներին:


